
Incumbensa Maissen concernent il cumbat consequent da la criminalitad organisada en il Grischun

La fin da favrer 2026 ha Europol arresta plirs commembers presumtivs da la Camorra napolitana, da la 'Ndrangheta calabresa e
d'in clan dal Balcan; quatter dad els vivevan cun ina permissiun da dimora B valaivla a Roveredo — in, malgra ch'il Tessin
I'aveva refusa la permissiun perquai ch'el era prechastia, quai che las autoritads grischunas n'han durant mais betg savi. Quai n'é
betg in cas singul, mabain in sintom. La Mesolcina vala dapi daditg sco center per lavar daners cun in dumber marcant da firmas
da chaschas da brevs; la criminalitad organisada n'e dentant betg mo in problem da questa vallada, mabain po s'installar en I'entir
chantun — davent da la vallada da cunfin fin als centers turistics, dapertut 1a, nua che las controllas administrativas én
incumplettas. | va er per proteger la reputaziun e la plazza economica da las regiuns pertutgadas dal donn tras structuras
criminalas.

Pervia dal squitsch public ha il departament cumpetent reagi ed & sa drizza pliras giadas a la publicitad: a chaschun d'ina
conferenza da medias, cun in‘autodecleraziun facultativa en il formular da permissiun e cun ina maisa radunda per «sensibilisar»
las autoritads. En il fratemp proclamescha il minister da segirezza il cumbat cunter la mafia e vul far quai tenor la Siidostschweiz
dals 3 da zercladur 2026 «sin tut ils nivels». Questa enconuschientscha é da beneventar — ella sto dentant manar ad in agir liant
e verifitgabel e na dastga betg star airi tar decleraziuns d'intenziun e rundas da discussiun. Cun la Strategia svizra per cumbatter
la criminalitad organisada, ch'il Cussegl federal ha delibera il december 2025, exista ina basa naziunala per in agir cuminaivel
da las autoritads federalas, chantunalas e communalas; la Confederaziun ha empermess ses sustegn al Grischun. Questa schanza
& ussa lianta e sto vegnir tratga a niz en tut il chantun.

Las sutsegnadras ed ils sutsegnaders incumbenseschan la Regenza:

1. La Regenza stgaffescha in proceder liant, tenor il qual i sto vegnir scleri sistematicamain, avant che conceder u prolungar
ina permissiun da dimora — en spezial sur ils sistems d'infurmaziun federals existents —, sch'i dat en auters chantuns
proceduras pendentas u terminadas dal dretg da persunas estras, sche permissiuns en vegnidas refusadas, sch'i dat proceduras
da revocaziun u sch'i én avant maun autras enconuschientschas relevantas per la segirezza. Questas infurmaziuns vegnan
documentadas ed integradas en la decisiun.

2. La Regenza cumplettescha l'autodecleraziun cun ina vaira controlla da segirezza. En il rom ch'é giuridicamain admissibel —
extract dal register penal tar persunas da terzs stadis, controlla dal cas singul orientada a las ristgas sa basond sin la resalva
da l'urden public da la Cunvegna davart la libra circulaziun da persunas — sto vegnir garantida ina controlla consequenta; las
pussaivladads giuridicas existentas ston vegnir tratgas a niz.

3. La Regenza introducescha in concept da controlla chantunal per societads da domicil e per societads cun in ristg pli grond
da lavada da daners u da criminalitad organisada. En collavuraziun cun las autoritads dal register da commerzi, dal mastergn
e da taglia, cun la Polizia chantunala, la Procura publica e las vischnancas ston vegnir scuvridas firmas fictivas, identifitgadas
las persunas che han il dretg economic e sancziunads ils abus — quai sco incumbensa permanenta, betg sco acziun unica. Las
resursas da persunal ston vegnir priorisadas correspundentamain. Er acturs davanttiers, sco locaturs, fiduziaris e notariats,
én d'integrar. La Regenza procura che las infurmaziuns circuleschian en moda lianta tranter il chantun e las vischnancas ed
examinescha in post d'annunzia central per fatgs suspectus.

4. La Regenza realisescha en moda lianta la Strategia naziunala per cumbatter la criminalitad organisada en il Grischun. Il
chantun sa participescha activamain al plan d'acziun naziunal, fixescha las cumpetenzas chantunalas, elavura in rapport
davart la situaziun en il chantun e tiraa niz il sustegn empermess da la Consultaziun. Nua che las basas giuridicas chantunalas
na tanschan betg, suttametta la Regenza las adattaziuns necessarias al Cussegl grond e fa valair quellas sin plaun federal, en
spezial en il rom dal plan d'acziun naziunal. Ella rapporta mintg'onn al Cussegl grond davart las mesiras prendidas e lur
effect.

